
nøgd av sera sterkum MDMA. 
Tí varð avgjørt at koma við 
eini almenna ávaring, tí tað 
er sera vandamikið, og kann 
enntá vera deyðiligt.

Mikkjal Thomasen sigur, 
at síðsta summar doyði ein 
ungur svii á Roskilde festi­
valinum av hesum sterka 
MDMA, sum var um í umfari 
um tað mundið.

 
Rúsa seg við heilivági
Mikkjal Thomaasen staðfest­
ir, at nógvir misnýtarar eru 
blandingsmisnýtarar sum 
merkir, at nýta fleiri sløg av 
rúsevnum og heilivági at 
rúsa seg við.

Og eitt evni, sum løg­
reglan sær nógv til, er eitt 
slag av heilivági, ið nevnist 
Ritalin og sum verður tikið 
fyri ADHD.

Hjá frískum fólki virkar 

Ritalin sum amfetamin og 
tað er ein stórur trupulleiki, 
tí tað er so lætt at fáa fatur í, 
sigur løgreglumaðurin.

Men í hesum føri stendur 
løgreglan rættiliga veik, tí 
tað eru læknar, sum skriva 
sjúklingum Ritalin fyri 
ADHD og tað kann løgreglan 
ikki leggja seg út í.

- Men tað er ein sann­
roynd, at vit fáa at vita frá 
okkara keldum í rúsevnaum­
hvørvinum, at tað eydnast 
nógvum at lumpa stórar nøgdir 
av Ritalin frá læknunum.

- Tað er ikki óvanligt, at 
sjúklingar fortelja lækn­
anum, at teir hava mist heili­
vágin burtur og mugu fáa 
meir.

Ein annar máti er at billa 
læknanum inn, at teir fara til 
skips og mugu fáa Ritalin til 
tveir, tríggjar mánaðir.

- Tað er hent, at vit eru eru 
komin fram á ADHD sjúkl­
ing, sum hevur fingið Ritalin 
til ein mánað, men longu fýra 
dagar eftir, at hann hevur 
fingið heilivágin, er alt uppi, 
tí viðkomandi hevur selt tað.

- Og prísurin er góður, tí 
tað fáast upp til einar 300 
krón-ur fyri eina einstaka 
Ritalin tablett.

 
Framleiða rúsevni
Og at tað yvirhøvur eru 
pengar í rúsevnum í Føroy­
um, er ein sannroynd.

Mikkjal Thomasen sigur, 
at løgreglan fleiri ferðir er 
komin fram á fólk, sum hava 
havt heilt nógv uppi á sær í 
reiðum peningi.

Summi av hesum málum 
eru enn á kanningarstøði, so 
hann vil ikki útgreina tey.

- Í einum føri løgdu vit 

eisini hald á yvir 6000 krónur 
í Føroyum.

Men tað vísti seg at vera 
peningur, sum eitt ávíst fólk 
hevði savnað saman í eina 
pulju frá fleiri fólkum við tí 
endamáli at keypa føroyskt 
framleitt skunk fyri. 

- Tað er eisini ein týðilig 
gongd, at føroyingar eru 
farnir at framleiða rúsevni 
sjálvir, sigur Mikkjal Thoma­
sen.

Hann vísir á, at tað er lóg­
ligt at innflyta fræ og tað 
verður so plantað í ymsa­
staðni í Føroyum og síðani 
verða bløðini turkað og gjørd 
til skunk, sum er heldur 
sterkari enn hassj.

Sum tað sæst í aðrari 
grein, eru tey í ferð við at 
broyta lógina um rúsevni, 
har atlit eisini verða tikin til 
innflutning av hassjfræi.

Nøgdirnar av rúsevnum, løgregla og tollvald leggja hald 
á vísa, at nógv størstu nøgdirnar sum hald verður lagt á, 
er hassj. Upplýsingar frá myndugleikunum vátta eisini, at 
akkurát sum aðrastaðni, er hassj eisini nógv tað vanligasta 
rúsevni í Føroyum.

Nøgdirnar, sum hald varð lagt á í fjør, eru:
Hassj	 6.351,44 gramm 
MDMA 	 123,8 gramm
Amfetamin	 74,30 gramm
Kokain	 1 gramm 
Skunk 	 31 gramm 
Hassjplantur	 213 plantur 
Ritalin	 65 tablettur 

Hinvegin hava løgregla og tollvald ikki lagt hald á ecstasy í 
fjør, men í 2011 varð hald lagt á fimm tablettir. 
Heroin er ógvuliga óvanligt í Føroyum og bara tríggjar 
ferðir síðani 1988 er hald lagt á smáar nøgdir, tað var í 
1997, tá hald varð lagt á eitt gramm, í 2002 varð hald lagt 
á 0,39 gramm og í 2004 varð hald lagt á 0,30 gramm.
Løgreglan viðmerkir eisini at styrkin á tí MDMA, sum 
hald varð lagt á, var 71% og tað svarar til 1468 
ecstasytablettir og tað er rættiliga nógv.
Hetta MDMA varð mett at vera so vandamikið, tí tað var so 
sterkt, at løgreglan tók tað óvanliga stig at ávara alment 
um vandan.

Nógv 
mest 
hassj

Ár Hash Marihuana Speed Amfetamin Heroin Kokain Ecstacy Opiater Joint Skunk

1988 1.055,5 gr. 4,0 gr. 165 stk.

1989 2.326,0 gr. 1.320,0 gr. 230 stk.

1990 1.206,5 gr. 157 stk.

1991 2.087,9 gr. 18,3 gr. 26 stk.

1992 1.859,9 gr. 6,0 gr. 668 stk.

1993 324,53 gr. 10 stk. 0,30 gr.

1994 2.854,36 gr. 7,51 gr.

1995 1.227,28 gr. 5,06 gr.

1996 551,41 gr. 11 stk.

1997 35.952,76 gr. 8,0 gr. 1,0 gr.

1998 496,54 gr. 10,0 gr.

1999 9.657,86 gr. 26,4 gr. 6,0 gr.

2000 1.657,06 gr. 127 stk. 6,8 gr.

2001 6.208,96 gr. 4,1 gr 17 stk. 2,36 gr.

2002 6.734,20 gr. 179,29 gr. 0,39 gr. 2,88 gr. 6 stk.

2003 46.463,15 gr. 5,10 gr. 0,32 gr. 44,75 gr.

2004 3.056,92 gr. 187,45 gr. 97,12 gr. 0,30 gr. 0,10 gr. 30 stk.

2005 5693,38 gr. 17,46 gr. 13,35 gr. 537 stk.

2006 4727,80 gr. 225,20 gr. 4,60 gr. 332 stk. 1,00 gr. 4 stk. 40,00 gr.

2007 1.520,10 gr. 829,72 gr. 1,00 gr. 14.649 stk.*)

2008 2.245,80 gr. 132,80 gr. 21,22 gr. 67 stk.

2009 1.258,00 gr. ( 8. kg) *) 2.991,00 gr.**) 4.818 stk.

2010 1,056,90 gr. 39,73 gr. 0,13 gr. 1 395,20 gr.

2011 17.481,78 gr. 273,3 gr. 5 stk.
2,95 gr.

56 plantir 
*)

2007 *)
2009 *)
2009 **)
2010 *)

Talan er um 2 "hashplantagur" og metta nøgd av marihuana
Talan er um 2988 gr. meth-amfetamin, sum er nógv sterkari og vandamyklari enn vanligt amfetamin
Talan er umleið 1,4 kg

Talið á tablettunum er umroknað frá 982 gr MDMA pulvuri

Nøgdir av euforiserandi evnum, sum hald er lagt á av politi og tollvaldi


